
  بسم الله الجبار اسم شامل يحببك في ربنا ويخليك تهابه وتخشى عند ربنا سبحانه وتعالى. اسم بيجمع بين الجلال والجمال. كنت على طول زمان متخيل انه الجبار بمعنى جلال بس بمعنى ان هو اخاف من ربنا لانه جبار. ولكن الموضوع طلع بيجمع بين الاتنين. فتعالوا ناخد اول معنى معنى الجلال. الجبار ده
  -
    
      00:00:00
    
  



  لازم يبقى حد قوي جدا. قهار متحكم مسيطر. فربنا سبحانه وتعالى هو اللي بيجمع كل ده. والوحيد اللي بيجمع كل ده هو الجبار فلما تشوف حد في الدنيا بيتجبر وبيتكبر وبيملك شوية ما تنخدعش. ده ربنا بس بيقدر. ده الحكمة. الابتلاء سواء للجبار

  اول للمستضعف الموضوع يا جماعة ليه حكمة ما تنخدعش ربنا ييجي يوم القيامة؟ بعد ما كل حاجة بقى تبان وخافضة رافعة وتبلى السرائر ويبدأ البني ادم وربنا يقول له فين المتجبرون؟ لمن الملك اليوم؟ ساعتها تشوف الناس على حقيقتها. تعرف مين الوحيد الجبار؟ بس من دلوقتي لازم تؤمن بده. عشان

  ساعتها ما تنخدعش وما تستغربش. لا تحسبن الله غافلا عما يعمل الظالمون. تروح له لما تتزلم تقول له انت الجبار انا عارف انه ده انت بس اللي سايبه كده. فيا رب خد لي حقي. فيا رب انصرنا وانصر امتنا. فيا رب اهلك اعدائنا. تبقى ما عندكش حتة الشك بتبقى واثق من هو الجبار. لما تعرف انه متحكم

  في كل المخلوقات قلنا يا نار كوني بردا وسلاما على ابراهيم. لما سيدنا موسى بس كفرعون جاي فربنا يعمل ايه؟ خلاص فانفلق البحر يشق له البحر انت عارف انه جبار وانه بيقهر وانه متحكم وانه ما فيش غيره الا كده. فبقيت متوكل عليه. بقيتك بقيت بتفر ليه؟ وعارف بتفر ليه من ايه؟ من نفسك. طول

  يا رب اقهر نفسك. اجبرني واجبرني يا رب ان انا اعبدك. انا يا رب نفسي تهديني وانت الجبار. بتقول له انا ضعيف وذليل. واحنا في الايام دي الواحد حاسس ان هو يا رب بقى غيرني. اقهر قلبي انه يصلي وانه يحبك. وانه يكره المعاصي دي. لاني عارف ان انت اللي بتجبر. معنى ان واحد بيجبر

  حد على حاجة تستعين به قوي اجبرني انا يا رب اني اجي لك. فبقيت واثق في ربنا وانت شايف الكون ده وهو بيتحكم في الشمس. هو بيجبر القمر هو ما فيش

  ميه تقدر تنزل او هتنزل الا لان ربنا جبار هو اللي امرها بده. معنى عظيم يحسسك ان عندك اله عظيم. فما بتبقاش تايه في الدنيا ما تبقاش مش شايف الموازين. ما بتبقاش شاكك هو ربنا يقدر ولا ما يقدرش. بل تعلم ان هو جبار وان ما بيحصل ده لحكمته. وبقيت تروح له وتقول له يا جبار

  ان انا وكبرني انا ان انا اجي لك وان انا اعبدك المعنى بقى الجميل في اسم الله الجبار اللي كان غايب عني لحد ما اتعلمته. الجبر معناها عارفين لما حاجة تتكسر وحد يصلحها ويلزقها ويرجعها تاني

  فربنا سبحانه وتعالى من هو اللي بيجبر القلوب وبيجبر المشاعر. ولما واحد يبقى حزين ربنا يجبره ويفرحه. لما واحد يبقى ضعيف ربنا يجبره ويقويه. ولما قلبي يبقى مكسور ربنا يجبره ويصلحه. معنى جميل اوي. معنى فيه الرقة وفيه اللطف وفيه فيه الاحسان وفيه الحب. ما كنتش فاهم المعنى

  ده زمان. بعد ما فهمتم فهمتم ربنا هو اللي بيجبر الخواطر. لما واحد يمر بابتلاء فربنا يجبره ويفرحه ويخرجه من الابتلاء ده. لما واحد يمر بهم فربنا اجبره ويفرج همه ده

  ما تروح لربنا لما تبقى متضايق. لما تبقى مهموم. لما تبقى شايل على اكتافك كده تقل مسئولية. ومشاكل في الشغل وفي الحياة ترمي نفسك كده على بابه وتسجد وتقول له يا رب اجبرني

  وبنقول الدعاء ده بين السجدتين. النبي صلى الله عليه وسلم علمنا تقول اللهم اغفر لي وارحمني واجبرني. وعافني واهدني وارزقني. قلها له بقى وانت بترمي حمولك ان الله هو الرزاق ذو القوة المتين. ترمي حمولك عليه. تقول له يا رب اجبرني. انا تعبان في كزا
  -
    
      00:03:39
    
  



  وشايل هم كزا ومش قادر يا رب ان انا اعيش الحياة دي بالموضوع اللي عندي ده. وساعات ربنا يقدر عليك حاجة انت ممكن تبقى تقيلة عليك عشان فتفرح. والله اسم جميل. يعني عايزين نتعبد لربنا به. لان احنا محتاجينه. محتاجين ربنا يجبر قلوبنا. ويجبر نفوسنا على ان هي تروح له

  والحزن اللي جوانا ان ربنا يقلبه فرح. انت محتاج الجبار في الدنيا وفي الاخرة. مارس الاسم ده. اعبد ربنا بالاسم ده. قل الاسم ده تعبد بالاسم ده لربنا سبحانه وتعالى. اسم جميل قوي يا جماعة. مش هطول عليكم بس انا عشان بحبه فعمال اتكلم كتير يمكن المرة دي. جزاكم الله خيرا

